
Ideai y fondamenc 
 

Südtiroler Kinderdorf 
(08.04.2024) 

 
L Südtiroler Kinderdorf é na organisazion viva y inclusiva, che se dà da fé per sostegní mutons, 
joegn, genitours y d’autres persones de referiment te de ries situazions de vita.  
Colaboradours, volontars y onorars ti stà dlongia y se impegneia deberieda per la segurté y la 
sconanza, sciche ence per svilupé potenziai individuai y crié poscibeltés concretes de 
realisazion. L Südtiroler Kinderdorf é n post de varieté, olà che al vegn valorisé la individualité y 
singolarité de vigni persona. 
 
Nost carater y comportament 
Nost laour y operat se baseia sun i derc di mutons y dla persona y se orienteia a la giustizia 
soziala y la solidarieté. Nosc raporc é caraterisés da respet y stima. Nost comportament é 
caraterisé da na ment daverta y da n confront critich sun nosc pensé y nostes azions. I savon 
che al é cultures y tradizions desvalives. I conescion nost passé y i raton nosta miscion de resté 
inant critics y jì nes asseguré. I ti jon encontra al davegnì te na maniera costrutiva. 
 
I jon ite ti raporc 
Tl Südtiroler Kinderdorf nes tolonse l temp per se enconté y ruvé adum y per svilupé raporc a la 
per. De chest vers sonse begndesponus y costanc, per giaté y acompagné deberieda trois de 
svilup. I nes svilupon y cherscion tres inant a livel personal y profescional. 
 
Vignun y vignuna se tol su sia responsabelté per fé a na moda che l Südtiroler Kinderdorf sibe n 
post segur, che ofresce protezion y lerch per se svilupé. 
 
I son en contat 
Nos nes raton pert de n tesciù sozial plu ampl y i nes don da fé per ti porté a la sozieté 
cambiamenc positifs. Tla colaborazion y tla rei con istituzions y responsabli desvalifs, laoronse 
sun programs formatifs y de sostegn, che mira al garaté con impulsc al svilup sozial. 
 
I son sun troi 
Nostes esigenzes é per nos impuls y desfida per resté sun troi deberieda y respone l miour che 
ala và a nosta enciaria. Te dut chest ti cialonse ai svilups dla sozieté y reconescion ence les otes 
che la vita 

